
<<Կրթության մասին>> Հայաստանի Հանրապետության օրենքի 36-րդ հոդվածի 1-ին մասի 2.1-րդ կետին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2011 թվականի մարտի 31-ի Հայաստանի Հանրապետության կրթության որակավորումների ազգային շրջանակը հաստատելու մասին N 332-Ն որոշման որոշման մեջ կատարել հետևյալ փոփոխությունները` 
1) որոշման վերնագրից հանել <<կրթության>> բառը,
2) որոշման 1-ին կետը շարադրել հետևյալ նոր խմբագրությամբ.
<<1. Հաստատել Հայաստանի Հանրապետության որակավորումների ազգային շրջանակը՝ համաձայն հավելվածի:>>,
3) որոշման հավելվածը շարադրել նոր խմբագրությամբ՝ համաձայն հավելվածի: 
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀՀ կրթության և գիտության նախարար Լևոն Մկրտչյան
Հավելված

ՀՀ կառավարության 2016 թվականի

------------ի N    -Ն որոշման

Հավելված

ՀՀ կառավարության 2011 թվականի

Մարտի 31-ի N 332-Ն որոշման

	ԳԻՏԵԼԻՔՆԵՐ
	ՀՄՏՈՒԹՅՈՒՆՆԵՐ 
	ԿԱՐՈՂՈՒՆԱԿՈՒԹՅՈՒՆ
(ԿՈՄՊԵՏԵՆՑԻԱ)

	1-ին
	ՏԱՐՐԱԿԱՆ ԿՐԹՈՒԹՅԱՆ ՎԿԱՅԱԿԱՆ

 
	Միջնակարգ կրթության 1-ին աստիճան՝

տարրական կրթություն 

Տևողությունը` 

4 տարի 


	· Տարրական գիտելիքներ, որոնք անհրաժեշտ են մայրենի լեզվով գրելու, կարդալու, խոսելու և թվաբանական գործողություններ կատարելու համար:

· Տարրական գիտելիքներ բնության, հասարակության, արվեստի և հայ ժողովրդի պատմության վերաբերյալ: 

· Օտար լեզվով սահմանափակ բառապաշարի և արտահայտությունների իմացություն՝ իր անձը և պարզ առօրյա իրադրությունները նկարագրելու համար:
	Տարրական հմտություններ, որոնք անհրաժեշտ են պարզ առաջադրանքներ և գործողություններ կատարելու համար՝ անհրաժեշության դեպքում կիրառելով պարզագույն կանոններ, գործիքներ, չափիչ ու այլ սարքեր և տեղեկատվական և հաղորդակցական տեխնոլոգիաներ (այսուհետ` ՏՀՏ):

	· Գործել և սովորել անմիջական վերահսկողության ներքո՝ ծանոթ ու հստակ սահմանված պայմաններում, և ներկայացնել կատարած աշխատանքը:



	2-րդ
	ՀԻՄՆԱԿԱՆ ԿՐԹՈՒԹՅԱՆ

ՎԿԱՅԱԿԱՆ


	Միջնակարգ կրթության 2-րդ աստիճան՝

միջին դպրոց 

Տևողությունը` 

5 տարի


	Բազային գիտելիքներ մայրենի ու օտար լեզուներից, ՏՀՏ-ից մաթեմատիկայից, ինչպես նաև բնագիտական, հասարակագիտական, արվեստի, սպորտի, անվտանգ կենսագործունեության բնագավառների առարկաներից՝ հետագա ուսումնառության կամ մասնագիտական պատրաստվածություն չպահանջող աշխատանք կատարելու համար:
	Իմացական, ճանաչողական, հաղորդակցման և գործնական բնույթի որոշակի հմտություններ, որոնք նպատակաուղղված են` 

1) հանձնարարված առաջադրանքների կատարմանը և առօրյա խնդիրների լուծմանը՝ պարզ կանոնների, մեթոդների գործիքների և սարքերի կիրառման միջոցով,

2) անհրաժեշտ տեղեկատվության որոնմանը, հավաքագրմանը և պահպանմանը՝ անհրաժեշտության դեպքում կիրառելով ՏՀՏ,
3) օտար լեզվով ամենօրյա կիրառություն ունեցող արտահայտությունների ընկալմանը և գործածությանը: 

	· Գործել և սովորել վերահսկողության ներքո՝ ծանոթ և հստակ սահմանված պայմաններում, որոշ աստիճանի ինքնուրույնության և պատասխանատվության դրսևորմամբ:

· Հասկանալ բնության, հասարակական և առօրյա կյանքի տարբեր երևույթները և կատարել դատողություններ դրանց վերաբերյալ: 
· Տիրապետել հասարակական համակեցության կանոններին և դրսևորել քաղաքացիական գիտակցության տարրեր:

· Դրսևորել ազգային և համամարդկային մշակութային արժեքների ընդհանուր իմացություն:

	3-րդ
	ԱՐՀԵՍՏԱՎՈՐ

(Հիմնական կրթությամբ)
(Վարպետային ուսուցման որակավորման վկայական) 
	Նախնական մասնագիտական (արհեստագործական) կրթական ծրագիր

Տևողությունը` 

6 ամսից 1 տարի


	· Բազային գիտելիքներ մայրենի ու օտար լեզուներից, ՏՀՏ-ից, մաթեմատիկայից, ինչպես նաև հասարակագիտական, բնագիտական, արվեստի, սպորտի, անվտանգ կենսագործունեության բնագավառների առարկաներից՝ որոշակի ոլորտում պարզ աշխատանք կատարելու կամ հետագա ուսումնառության համար:

· Ընդհանուր հասկացությունների, սկզբունքների և մեթոդների իմացություն, որոնք բավարար են պարզ մասնագիտական գործունեություն իրականացնելու համար:


	· Իմացական, ճանաչողական, հաղորդակցման և գործնական բնույթի բազային հմտություններ, որոնք անհրաժեշտ են` 

1) որոշակի մասնագիտական խնդիրների լուծման և առաջադրանքների կատարման համար՝ համապատասխան կանոնների, մեթոդների, սարքերի և գործիքների ընտրության ու կիրառման միջոցով,

2) անհրաժեշտ տեղեկատվության հավաքագրման և օգտագործման համար՝ անհրաժեշտության դեպքում կիրառելով ՏՀՏ,

3) օտար լեզվով ամենօրյա կիրառություն ունեցող արտահայտությունների գործածության համար:

· Ուսումնառության արդյունքում ձեռք բերած գիտելիքները և իմացությունն աշխատանքում կիրառելու պարզ մասնագիտական հմտություններ:

	· Աշխատանքի և ուսումնառության ընթացքում ցուցաբերել ինքնուրույնություն և ստանձնել առաջադրանքների կատարման արդյունքների հանդեպ անձնական պատասխանատվություն:
· Հարմարեցնել սեփական վարքագիծը խնդիրների լուծման ընթացքում ի հայտ եկող հանգամանքներին:

· Բացատրել ու կատարել եզրահանգումներ բնության, հասարակության և առօրյա կյանքի տարբեր երևույթների ու օրինաչափությունների վերաբերյալ: 
· Տիրապետել հասարակական համակեցության կանոններին և դրսևորել քաղաքացիական գիտակցություն:

· Կարևորել ազգային և համամարդկային մշակութային արժեքները:

	4-րդ
	1. ՄԻՋՆԱԿԱՐԳ ԿՐԹՈՒԹՅԱՆ
ԱՏԵՍՏԱՏ

2. ԱՐՀԵՍՏԱՎՈՐ

(Միջնակարգ կրթությամբ)

(Արհեստագործական կրթության դիպլոմ)


	Միջնակարգ կրթության 3-րդ աստիճան՝

ավագ դպրոց

Տևողությունը` 

3 տարի 

Նախնական մասնագիտական (արհեստագործական) կրթական ծրագիր

Տևողությունը` 
1-ից 3 տարի


	· Փաստական և տեսական հիմնարար գիտելիքներ միջնակարգ կրթության բոլոր բնագավառներից՝ հետագա աշխատանքի կամ ուսումնառության համատեքստում:

· Աշխատանքի բնագավառին առնչվող ընդհանուր հասկացությունների, սկզբունքների և մեթոդների իմացություն, որոնք պահանջվում են հետագա մասնագիտական գործունեություն իրականացնելու համար:


	· Տարաբնույթ իմացական, ճանաչողական, հաղորդակցման և գործնական հմտություններ, որոնք անհրաժեշտ են.

1) աշխատանքի կամ հետագա ուսումնառության որևէ բնագավառում կոնկրետ խնդիրներ լուծելու, առաջադրանքներ և ուսումնասիրություններ կատարելու, ինչպես նաև գործածված մեթոդներն ու ձեռք բերված արդյունքները վերլուծելու և ամփոփելու համար,

2) տեղեկատվության հավաքագրման, համադրման դասակարգման, և օգտագործման համար՝ կիրառելով ՏՀՏ,
3) օտար լեզուներով գրավոր և բանավոր հաղորդակցվելու համար:
· Ուսումնառության արդյունքում ձեռք բերած գիտելիքները և իմացությունը աշխատանքում կիրառելու մասնագիտական հմտություններ:


	· Ինքնուրույն կազմակերպել և կառավարել սեփական աշխատանքային կամ ուսումնառության գործընթացները՝ կանխատեսելի, բայց փոփոխունակ միջավայրում և ստանձնել դրանց գնահատման ու բարելավման որոշ պատասխանատվություն:

· Հստակ ուղղորդման ներքո բացահայտել սեփական կրթական պահանջմունքները` ուսումնառությունը շարունակելու համար:
· Կազմակերպել այլ անձանց առօրյա գործողությունները:

· Կատարել բնության, հասարակության և առօրյա կյանքի տարաբնույթ երևույթների վերլուծություններ՝ կիրառելով հիմնավորման և ապացուցման մեթոդներ: 
· Պահպանել հասարակական համակեցության կանոնները և դրսևորել քաղաքացիական գիտակցությամբ վարքագիծ: 
· Արժևորել և գնահատել ազգային և համամարդկային արժեքները:

	5-րդ
	ՄԱՍՆԱԳԵՏ

(Միջին մասնագիտական կրթության դիպլոմ)


	Միջին մասնագիտական կրթական ծրագիր

Տևողությունը` 2-ից 5 տարի


	· Հիմնարար և համակողմանի փաստական, տեսական և մասնագիտացված գիտելիքներ՝ աշխատանքի կամ ուսումնառության ոլորտից:
· Մասնագիտության հիմնարար հասկացությունների, տեսությունների և մեթոդների իմացություն:
	· Բազմակողմանի և համապարփակ իմացական, ճանաչողական, վերլուծական և գործնական հմտություններ, որոնք անհրաժեշտ են.

1) տարաբնույթ, այդ թվում` մասնագիտական, խնդիրները բացահայտելու համար,

2) առաջացած խնդիրների վերաբերյալ դատողություններ կատարելու և լուծումներ առաջադրելու համար` ցուցաբերելով ստեղծագործական մոտեցում:

· Հաղորդկացման և ՏՀՏ հմտություններ, որոնք անհրաժեշտ են.

1) մասնագիտությանն առնչվող տեղեկատվությունը, գաղափարները, հասկացությունները, խնդիրներն ու դրանց լուծումները բացատրելու և հանրության նեղ շրջանակներում ներկայացնելու համար,

2) մասնագիտական ոլորտում աշխատանքը դյուրացնելու և արագացնելու համար,

3) մասնագիտությանն առնչվող քանակական և որակական տվյալները հավաքագրելու, մշակելու և վերլուծելու համար:
	· Որոշ չափով կառավարել և վերահսկել աշխատանքային կամ ուսումնառության գործընթացներ՝ անկանխատեսելի ու փոփոխունակ միջավայրում, ստանձնել սեփական ու այլ անձանց գործողություններին հետևելու և դրանք բարելավելու պատասխանատվություն:

· Բացահայտել սեփական կրթական պահանջմունքները և կայացնել որոշում հետագա ուսումնառության վերաբերյալ: 

· Պահպանել հասարակական համակեցության կանոնները, կենսական տարբեր իրավիճակներում դրսևորել քաղաքացիական գիտակցությամբ վարքագիծ, ինչպես նաև իրականացնել որոշակի վերահսկողություն թիմում այդ կանոնների պահպանման նկատմամբ:

· Կիրառել ազգային և համամարդկային արժեքները առօրյա հարաբերություններում:

	Գիտելիքի կիրառման հմտություններ
	Հաղորդակցման, տեղեկատվական հաղորդակցական տեխնոլոգիաների (ՏՀՏ) և տվյալների հետ աշխատելու հմտություններ
	Ընդհանրական իմացական հմտություններ
	Ինքնուրույնություն և պատասխանատվու-թյուն 

	6-րդ
	ԲԱԿԱԼԱՎՐ
(Բակալավրի դիպլոմ)


	Բակալավրի կրթական ծրագիր

Տևողությունը` առնվազն 3 տարի

(Կրեդիտների փոխանցման և կուտակման համակարգ, այսուհետ` ԿՓԿՀ)

(180-240 ԿՓԿՀ)


	Մասնագիտական աշխատանքի կամ ուսումառության ոլորտի արդի և հիմնարար հասկացություն-ների, տեսությունների ու մեթոդների իմացություն և առաջադեմ գիտելիքներ: 
	Հմտություններ,  որոնք ցուցաբերում են նորարարական ու առաջադեմ մոտեցումներ  և անհրաժեշտ են ձեռք բերած գիտելիքը և իմացությունը մասնագիտական աշխատանքի կամ ուսումնառության ընթացքում ծագած անկանխատեսելի խնդիրները լուծելիս:


	· Տվյալ ոլորտին առնչվող տեղեկատվությունը, փաստարկները, գաղափարները, խնդիրները և դրանց լուծումները մասնագիտական և ոչ մասնագիտական հանրությանը ներկայացնելու և բացատրելու հմտություններ։

· Մասնագիտական ոլորտում խնդիրներ լուծելու և աշխատանքը դյուրացնելու համար ՏՀՏ-ներ կիրառելու հմտություններ:

· Մասնագիտական ոլորտին առնչվող քանակական և որակական տվյալներ հավաքագրելու, մշակելու, վերլուծելու և մեկնաբանելու հմտություններ` հիմնավորված դատողություններ անելու համար:


	·  Վերլուծելու և եզրահանգումներ կատարելու հմտություններ՝ դրսևորելով քննադատական մտածողություն: 

· Հմտություններ, որոնք պահանջում են ստեղծագործական մոտեցում ոլորտի մասնագիտական խնդիրները բացահայտելիս և տարբեր լուծումներ առաջադրելիս: 
	·  Ծավալել լիարժեք մասնագիտական գործունեություն:

·  Կառավարել մասնագիտական գործառույթներ ու ծրագրեր անկանխատեսելի աշխատանքային կամ ուսումնական միջավայրում, ստանձնել պատասխանատվու-թյուն առանձին անհատների կամ թիմի մասնագիտական զարգացման համար:

·  Որոշել հետագա ուսումնառության կամ աշխատանքի ուղիները՝ ելնելով սեփական պահանջմունքներից:

· Գիտակցել անձնական պատասխանատվու-թյունը ազգի և պետության հանդեպ, հետամուտ լինել ժողովրդավարական սկզբունքերի իրագործմանը, ազգային և համամարդկային արժեքների տարածմանը: 

	7-րդ
	ՄԱԳԻՍՏՐՈՍ

(Մագիստրոսի դիպլոմ)

ԴԻՊԼՈՄԱՎՈՐՎԱԾ ՄԱՍՆԱԳԵՏ

(Դիպլոմավորված մասնագետի դիպլոմ)

	Մագիստրոսի կրթական ծրագիր

Տևողությունը` առնվազն 1 տարի

(60-120 ԿՓԿՀ)
Դիպլոմավորված մասնագետի կրթական ծրագիր

Տևողությունը` առնվազն 5 տարի


	· Խորը մասնագիտաց-ված գիտելիքներ՝ այդ թվում տվյալ ոլորտի վերջին ձեռքբերումների վերաբերյալ, որոնք կիրառվում են ուսումնառու-թյան, հետազոտության և աշխատանքի ընթացքում։
· Տվյալ մասնագի-տական բնագավառի և միջմասնագի-տական ոլորտների տեսությունների, առաջավոր սկզբունքների ու մեթոդների իմացություն:

	· Առանցքային մասնագիտական հմտություններ, որոնք անհրաժեշտ են.

· հետազոտական ու նորարական գործունեություն իրականացնելիս՝ տարբեր ոլորտների գիտելիքը համակցելու և նոր գիտելիք ստեղծելու համար,

· նոր և անծանոթ իրադրություններում տեսական ու գործնական խնդիրներ լուծելու համար:

	·  Մասնագիտական և ոչ մասնագիտական լայն հանրությանը իր եզրահանգումները, համապատասխան հիմնավորումներն և հետազոտության արդյունքները հստակ ու համակարգված ներկայացնելու և բացատրելու հմտություններ:
·  Մասնագիտական և/կամ միջմասնագիտական ոլորտներում բարդ խնդիրներ լուծելիս և հետազոտություններ կատարելիս ՏՀՏ-ները վարժ կիրառելու հմտություններ:
·  Հմտություններ, որոնք անհրաժեշտ են  մասնագիտական և/կամ միջմասնագիտական ոլորտներին առնչվող քանակական ու որակական տվյալները խորը վերլուծելու և գնահատելու համար՝ ոչ ամբողջական կամ սահմանափակ տեղեկատվության պայմաններում եզրահանգումներ անելու  և որոշումներ կայացնելու նպատակով:

	Հմտություններ, որոնք անհրաժեշտ են մասնագիտա-կան ոլորտի հիմնախնդիրները հետազոտելո,  արդիական գաղափարներ ու մոտեցումներ առաջադրելու, ինչպես նաև ոլորտի գիտելիքի և պրակտիկայի ընդլայնմանը միտված նորարարական ու ստեղծագործա- լուծումներ առաջարկելու համար:
	·  Մասնագիտական կամ ուսումնառության ոլորտում ծավալել գործունեություն, որը պահանջում է բարդ և անծանոթ աշխատանքային իրադրությունների կառավարման ու վերափոխման ռազմանվարական նոր մոտեցումներ:
·  Նպաստել մասնագիտական գիտելիքի զարգացմանը:
·  Ստանձնել թիմի ռազմավարական նպատակների իրագործումը վերահսկելու պատասխանատվու-թյուն:
·  Գնահատել իր շարունակական կրթության ու մասնագիտական զարգացման կարիքները՝ արդի տեխնոլոգիական զարգացումների համատեքստում, ունակ լինել շարունակելու ուսումնառությունը արագ փոփոխվող միջավայրերում:

· Նպաստել քաղաքացիական հասարակության զարգացմանը: 

· Գործել` զուգակցելով հայոց ազգային արժեհամակարգն ու պատմամշակութա-յին փորձը համամարդկային արժեքների հետ:

	8-րդ
	ԳԻՏՈՒԹՅՈՒՆ-ՆԵՐԻ ԹԵԿՆԱԾՈՒ

(Գիտությունների թեկնածուի վկայական)


	Հետբուհական մասնագիտական կրթական ծրագիր 

Տևողությունը` առնվազն 3 տարի 

(180 ԿՓԿՀ)


	· Առավել առաջադեմ (առաջանցիկ) գիտելիքներ մասնագիտա-կան բնագավառից և միջմասնագի-տական ոլորտներից, որոնք կիրառվում են ուսումնառու-թյան, գիտական հետազոտությունների և աշխատանքի ընթացքում:

· Մասնագիտա-կան բնագավառի և միջմասնագիտական ոլորտների նորագույն տեսությունների, մոտեցումների, վարկածների և գիտահետազո-տական մեթոդների համընդգրկուն և խոր իմացություն:


	Առաջադեմ մասնագիտական հմտություններ` ներառյալ սինթեզ և գնահատում, որոնք անհրաժեշտ են.

· ձեռք բերած գիտելիքը և բնագավառի հայեցակարգային սկզբունքների և մեթոդների իմացությունը բարդ տեսական ու գործնական խնդիրներ լուծելիս,

·  նորարարական գիտական հետազոտություն-ներ պլանավորելիս և իրականացնելիս:


	·  Տեսական ու գործնական, բարդ և համալիր խնդիրներ, հետազոտության արդյունքներ գիտական շրջանակներին և լայն հանրությանը ներկայացնելու և դրանք մեկնաբանելու զարգացած հմտություններ:
· Գիտական հետազոտություն կատարելիս և նոր գիտելիք ստեղծելիս ՏՀՏ-ները համակողմանի կիրառելու հմտություններ:
·  Փոխկապակցված տարբեր ոլորտներից ստացած մեծածավալ քանակական ու որակական տվյալները գնահատելու և օգտագործելու հմտություններ՝ բարդ և համալիր գաղափարներ առաջադրելու և նոր գիտելիք ստեղծելու համար:


	Հմտություններ, որոնք անհրաժեշտ են. 

1) բարդ և վերացական գաղափարներ առաջադրելու,
2) առկա տեղեկատվությունը ու հիմնախնդիրները ներկայացնելու և դրանց վերաբերյալ նոր և ինքնատիպ մեկնաբանություն-ներ անելու համար՝ հիմնվելով գիտական հետազոտության արդյունքների վրա:
· Հմտություններ, որոնք անհրաժեշտ են. 

1) ինքնատիպ հե-տազոտություն պլանավորելու և իրականացնելու համար, 

2) այնպիսի արդ-յունքներ ստա-նալու համար, որոնք, հանդի-սանալով ներ-դրում գիտու-թյան և/կամ մասնագիտա-կան գործունեության ոլորտում, տպագրվում են ազգային և միջազգային գրախոսվող հրատարակու-թյուններում,

3)  հետազոտու-թյան արդյունքները տեսության վերածելու համար:
	·  Գիտակրթական և մասնագիտական առաջատար ոլորտներում նախաձեռնել և ղեկավարել համալիր նորարարական գործընթացներ՝ դրսևորելով գիտական և մասնագիտական բարեխղճություն, անկախություն ու ինքնուրույնություն: 
· Ղեկավարել հետազոտական կամ մասնագիտական թիմ՝ դրսևորելով բավարար ազդեցություն և հանձնառության պատրաստակամու- թյուն:
· Գործել ի նպաստ ազգի և պետության հարատև զարգացման՝ պահպանելով ու պաշտպանելով ազգային և համամարդկային արժեքները:




ՀՀ կառավարության որոշման նախագծի վերաբերյալ հիմնավորումը
	Իրավական ակտի հիմնավորումը

	1. 
	Անհրաժեշտություն

	
	Հայաստանի Հանրապետությունը, 2005 թվականին ստորագրելով Բերգենի կոմունիկեն, հաստատել է իր մասնակցությունը Բոլոնիայի գործընթացի բարձրագույն կրթության Եվրոպական համընդհանուր տարածքի ստեղծմանը, որը ենթադրում է ակադեմիական շարժունությունը խթանելու համար  ընդհանուր գործիքների ստեղծում, ներդրում և կիրառում: Այդ գործիքներից են` բարձրագույն կրթության եռաստիճան համակարգի, կրեդիտների եվրոպական ECTS համակարգի, որակի ներքին ապահովման համակարգի, դիպլոմի համաեվրոպական ձևաչափի հավելվածի ներդրումը, որակավորումների փոխճանաչումը և ազգային որակավորումների շրջանակի ձևավորումն ու ինքնահավաստագրումը:

Փոխճանաչման միջոցով շարժունությունը խթանելու համար մշակվել և ներդրվել են Եվրոպական բարձրագույն կրթության որակավորումների (QF-EHEA) և Հարատև կրթության որակավորումների եվրոպական (EQF LLL) շրջանակները, որոնք բարձրագույն կրթության եվրոպական տարածքի ազգային որակավորումների շրջանակների ձևավորման և  ինքնահավաստագրման համար հղումների և ազգային որակավորումների` ըստ մակարդակների  համադրման գործիքներ են:
Համաձայն Լյուվեն-Լյովեն կոմյունիկեի (2009)` Բոլոնիայի անդամ երկրները պարտավորվել են մշակել իրենց որակավորումների ազգային շրջանակները, սահմանել ՈԱՇ-ի մակարդակների ընդհանրական բնութագրիչները և իրականացնել ինքնահավաստագրման գործընթաց: Որակավորումների ազգային շրջանակի ինքնահավաստագրման  գործընթացի նպատակն է ցույց տալ Որակավորումների ազգային շրջանակի և Եվրոպական բարձրագույն կրթության տարածքի որակավորումների շրջանակի (QF-EHEA), ինչպես նաև EQF LLL շրջանակի մակարդակների ընդհանրական բնութագրիչների համադրելիությունը: Մի շարք երկրներ նպատակահարմար են գտել իրականացնել ազգային ՈԱՇ-ի ինքնահավաստագրման գործընթացը ինչպես QF-EHEA-ի, այնպես էլ EQF LLL շրջանակի նկատմամբ:
Հայաստանի Հանրապետության կառավարությունը 2011 թվականին հաստատել է իր ազգային որակավորումների շրջանակը (ՈԱՇ), որը պետք է անցներ իր ինքնահավաստագրումը դեռևս 2013 թվականին, ինչի համար ստեղծվել էր ազգային և միջազգային փորձագետներից կազմված աշխատանքային խումբ: Համատեղ աշխատանքների արդյունքում, միջազգային փորձագետների կողմից ուսումնասիրվել, գնահատվել և ներկայացվել էին առաջարկություններ և եզրակացություն ՈԱՇ-ի ինքնահավաստագրման համար: Այդ առաջարկությունների հիման վրա ազգային և միջազգային փորձագետների աջակցությամբ վերանայվել է Որակավորումների ազգային շրջանակը:

	2.
	Ընթացիկ իրավիճակը և խնդիրները

	
	Ուսումնասիրվել է որակավորումների շրջանակների մշակման միջազգային փորձը՝ Շվեդիայի, Դանիայի, Գերմանիայի, Բելգիայի, Ռումինիայի,   Ավստրիայի, Իռլանդիայի, Մեծ Բրիտանիայի և մի շարք այլ երկրների: 
Ներկայիս պաշտոնապես հաստատված ՈԱՇ-ում որոշ մակարդակների բնութագրիչները լիարժեք չեն արտացոլում շնորհվող որակավորումները, ինչպես նաև առկա են ակնհայտ տարբերություններ ազգային շրջանակի ու QF-EHEA-ի և/կամ Հարատև կրթության որակավորումների եվրոպական շրջանակի մակարդակների բնութագրիչների միջև, ներառված չեն ուսանողների բեռնվածությունը արտահայտված կրեդիտների փոխանցման և կուտակման եվրոպական համակարգով, ինչպես նաև կա ակնհայտ  անհամապատասխանություն ազգային որակավորումների շրջանակի  բնութագրիչների և Եվրոպական բարձրագույն կրթական տարածքի որակավորումների շրջանակների բնութագրիչների դերակատարության միջև:  ԵԲԿՏ որակավորումների շրջանակներում բնութարիչները նկարագրում են ՈԱՇ-ի մակարդակները, որտեղ և համադրելով որակավորման վերջնարդյունքները մակարդակի բնութագրիչներին տեղակայվում են համապատասխան որակավորումները: Ներկայիս պաշտոնապես հաստատված ՀՀ ՈԱՇ-ում բնութագրիչները նկարագրում են կրթության որակավորման աստիճանները, որը բարդություններ է ստեղծում ինքնահավաստագրման գործընթացում ազգային և Եվրոպական որակավորումների մակարդակների (աստիճանների) ընդհանրական բնութագրիչների միջև համադրելիության համար:
Հանրակրթության մակարդակում առկա է տարբերություն գործող ՈԱՇ-ի հիմնական կրթության և միջնակարգ կրթության  մակարդակների ընդհանրական բնութագրիչների և հանրակրթության պետական չափորոշչով սահմանված՝ շրջանավարտներին առաջադրվող նվազագույն որակական պահանջների բնութագրիչների միջև:

3-րդ մակարդակով սահմանված է արհեստավոր որակավորումը, սակայն կան արհեստավորի երկու տիպի որակավորումներ` արհեստավոր հիմնական կրթությամբ և արհեստավոր միջնակարգ կրթությամբ և արհեստավորի նշված երկու որակավորում ունեցող անձիք ունեն տարբեր գիտելիքներ, հմտություններ և կարողունակություն, ինչպես նաև ուսումը շարունակելու տարբեր ուղիներ: Ուստի` առաջարկվող փոփոխություններով տարանջատվել և ըստ ընդհանրական նկարագրիչների սահմանվել են 3-րդ մակարդակում <Արհեստավոր հիմնական կրթությամբ> և 4-րդ մակարդակում ավելացվել է <Արհեստավոր միջնակարգ կրթությամբ> որակավորումները:

Հստակեցվել են 8-րդ մակարդակի բնութագրերը և անվանումը՝ համապատասխանեցնելով այն  ԵԲԿՏ-ՈՇ-ին, և հարատև կրթության որակավորումների եվրոպական շրջանակին:



	3.
	Տվյալ բնագավառում իրականացվող քաղաքականությունը

	
	Տվյալ ոլորտում Հայաստանի Հանրապետության որդեգրած քաղաքականության նպատակներից է պատրաստել մասնագետներ՝ հիմնվելով աշխատաշուկայի պահանջներին, որպեսզի համընկնեն տնտեսության զարգացման ներկայի և հեռանկարային պահանջները: Այդ առումով Որակավորումների ազգային շրջանակի լրամշակումը և իրագործումը նշանակալի դեր է խաղում կրթության համակարգի ներկայիս բարեփոխումների շրջանակներում՝ բարելավելով կրթության որակը, նպաստելով և ուղղորդելով անհատներին ձեռք բերել որակավորումներ ելնելով աշխատաշուկայի պահանջարկից որոնք համադրելի և ճանաչելի կլինեն Եվրոպայի մի շարք երկրներում: 

	4.
	Կարգավորման նպատակը և բնույթը

	
	ՈԱՇ-ի նպատակներից է կանոնակարգել և համակարգել ազգային որակավորումները՝ դարձնելով դրանք առավել թափանցիկ և պատկերավոր, ինչպես նաև նպաստել շարժունությանը սովորողների շրջանում: Ինչպես նաև հիմք է հանդիսանում կրթական վերջնարդյունքների վրա հիմնված կրթական ծրագրերի մշակման, համագործակցությունը շահագրգիռ կողմերի միջև խորացնելու ու աշխատաշուկայի և կրթություն իրականացնող ուսումնական հաստատությունների միջև առավել սերտ կապեր հաստատելու համար: Միաժամանակ որակավորումների ազգային շրջանակը ուղղված է մրցունակ մասնագետների պատրաստմանը, շնորհվող որակավորումների համադրելիությանը և ճանաչմանը:

	5.
	Նախագծի մշակման գործընթացում ներգրավված ինստիտուտներն ու անձիք

	
	Կրթության և գիտության նախարարություն, ՀՀ բուհեր, Ակադեմիական փոխճանաչման և շարժունության ազգային տեղեկատվական կենտրոն հիմնադրամ, Հայաստանի գործատուների հանրապետական միություն, Եվրոպական ուսանողների ֆորում, Բարձրագույն կրթության ռազմավարական հետազոտությունների ազգային կենտրոն հասարակական կազմակերպություն, միջազգային փորձագետներ:

	6.
	Ակնկալվող արդյունքը

	
	Արդյունքում կհստակեցվեն ՈԱՇ-ում դասակարգված մակարդակները և դրանց ընդհանրական բնութագրերը: Շնորհվող ազգային որակավորումները համադրելի կլինեն Եվրոպական բարձրագույն կրթության տարածքի որակավորումներին, ինպես նաև կապահովվի շնորհվող որակավորումների  ճանաչելիությունը և կընդլայնվի շարժունությունը: Որոշման մեջ առաջարկվող փոփոխությունները կարևոր նշանակություն կունենա աշխատաշուկայի և կրթական համակարգի փոխկապակցվածության ամրապնդման համար: Այն կխթանի կրթության որակի ապահովմանը և կամրապնդի կապը (աշխատաշուկա) գործատուի և կրթություն իրականացնող ուսումնական հաստատությունների միջև: 


Տ Ե Ղ Ե Կ Ա Ն Ք
«Հայաստանի Հանրապետության կառավարության 2011 թվականի մարտի 31-ի N 332 –Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին
Նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

Տ Ե Ղ Ե Կ Ա Ն Ք
«Հայաստանի Հանրապետության կառավարության 2011 թվականի մարտի 31-ի N 332 –Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում  ծախսերի և եկամուտների ավելացման կամ նվազեցման վերաբերյալ

Նախագծի  ընդունման կապակցությամբ Հայաստանի Հանրապետության 2016թ. պետական բյուջեում  ծախսերի և եկամուտների էական ավելացումներ կամ նվազեցումներ չեն նախատեսվում:

Տ Ե Ղ Ե Կ Ա Ն Ք
«Հայաստանի Հանրապետության կառավարության 2011 թվականի մարտի 31-ի N 332 –Ն որոշման մեջ փոփոխություններ կատարելու մասին» 
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ
կառավարության աշխատակազմ
2016 թ. մայիսի 19-ի 

Մշտապես գործող նախարարական սոցիալական կոմիտեի նիստի
Ա Ր Ձ Ա Ն Ա Գ Ր Ո Ւ Թ Յ ՈՒ Ն   
N 14.10/[361750]-16  

	1) ա. որոշման նախագծում ներառել առանձին ոլորտների (իրավագիտություն, առողջապահություն և այլ) առանձնահատուկ կրթական մակարդակների՝ համընդհանուրի հետ համահնչեցման (համապատասխանեցման) մասին դրույթը,

բ. ևս մեկ անգամ անդրադառնալ ՀՀ կառավարության աշխատակազմի կողմից ներկայացված՝ տեղեկանքում նշված դիտողություններին,
գ. դիտարկել որոշման ընդունումից հետո նախկին նորմատիվ և գերատեսչական  իրավական ակտերի գործողության շարունակման հարցը.

2) քննարկման առարկա դարձնել ՀՀ կառավարության կողմից Հայաս​տանի Հանրապետության որակավորումների ազգային շրջանակը և դրա մակարդակները (աստիճանները) հաստատելու լիազորության հարցը.
	1) ա. Առաջարկը ընդունելի է:
բ. Առաջարկությունն ընդունվել է մասամբ:
գ. Առաջարկությունն ընդունվել է:
2)Առաջարկությունն ընդունվել է:
	1) ա. Որոշման նախագծում կատարվել է համապատասխան փոփոխություն`  ՈԱՇ-ի նախագծից «2. ՀՀ կրթության և գիտության նախարարին` սույն որոշումը ուժի մեջ մտնելուց հետո երկամյա ժամկետում, ելնելով բժշկական ոլորտի առանձնահատկությունից, սահմանված կարգով ՀՀ կառավարություն ներկայացնել բժշկական ոլորտի որակավորումների ընդհանրական բնութագրիչները հաստատելու մասին ՀՀ կառավարության որոշման նախագիծ:» կետը  հանվել է: «Բարձրագույն կրթության մասին» ՀՀ օրենքի նախագծում (ՀՀ կառավարության 2016թ. գործունեության միջոցառումների ծրագրի 76 կետ) նախատեսվում է իրականացնել համապատասխան փոփոխություններ, որով և ելնելով ոլորտի առանձնահատկություններից համապատասխան մարմնի կողմից կսահմանվեն և կհաստատվեն ոլորտային որակավորումների շրջանակները:
բ.Ներկայացված է ՀՀ կառավարության աշխատակազմի
սոցիալական վարչության կողմից կատարված առաջարկությունների բաժնում:
գ.Նախագծի վերնագրում կատարվել է համապատասխան փոփոխություն` ուժը կորցրած դրույթը հանվել է նախագծից և շարադրվել է նոր խմբագրությամբ:
2) Նախագծում կատարվել է համապատասխան փոփոխություն:

	ՀՀ կառավարության աշխատակազմի
սոցիալական վարչություն

	1. Նախագծի վերնագիրը և դրանում առկա ձևակերպումները համապատասխանեցնել  «Կրթության մասին» ՀՀ օրենքի 36-րդ հոդվածի 2.1 կետի պահանջներին: Առաջարկում ենք սահմանված կարգով ՀՀ կառավարության քննարկմանը ներկայացնել «Կրթության մասին» ՀՀ օրենքում փոփոխություն կատարելու մասին» ՀՀ օրենքի նախագիծ և օրենքում համապատասխան փոփոխություն կատարելուց հետո միայն անդրադառնալ սույն նախագծին:

2. Նախագծով ՀՀ կրթության և գիտության նախարարին հանձնարարվում է որոշումն ուժի մեջ մտնելուց հետո երկամյա ժամկետում, ելնելով բժշկական ոլորտի առանձնահատկությունից, սահմանված կարգով ՀՀ կառավարություն ներկայացնել բժշկական ոլորտի որակավորումների ընդհանրական բնութագրիչները հաստատելու մասին ՀՀ կառավարության որոշման նախագիծ: 

Կարծում ենք, որ որակավորումների ազգային շրջանակը չի կարող սահմանվել ոլորտային սկզբունքով, իսկ բժշկական որակավորումները սույն նախագծով պետք է համապատասխանեցվեն ընդհանուր կրթական մակարդակներին և աստիճաններին:
3. Նախագծով ուժը կորցրած է ճանաչվում ՀՀ կառավարության 2011 թվականի մարտի 31-ի <<ՀՀ կրթության որակավորումների ազգային շրջանակը հաստատելու մասին>> N 332–Ն որոշումը, սակայն այդ որոշման հիմքով ՀՀ կառավարության կողմից ընդունվել են ոլորտը կարգավորող մոտ մեկ տասնյակ նորմատիվ ակտեր, իսկ ՀՀ կրթության և գիտության նախարարը ՀՀ կրթության որակավորումների ընդհանրական բնութագրերին համապատասխան՝ ըստ մասնագիտությունների (կամ մասնագիտությունների խմբերի) և կրթական աստիճանների հաստատել է ՀՀ կրթության որակավորումների բնութագրերը` մասնագիտությունների կրթական չափորոշիչները համապատասխանեցնելով դրանց: Սույն որոշումն ընդունելու դեպքում այդ իրավական ակտերի իրավական հիմքը կմնա անորոշ: 

Առաջարկում ենք ՀՀ կառավարության 2011 թվականի մարտի 31-ի <<ՀՀ կրթության որակավորումների ազգային շրջանակը հաստատելու մասին>> N 332–Ն որոշումը շարադրել նոր խմբագրությամբ
4. Նախագծի հավելվածի՝ 2-րդ սյունակում հասկանալի չէ ըստ մակարդակների որակավորումների թվարկման սկզբունքը. 1-ին և 2-րդ մակարդակներում նշված են որակավորումների ավարտական փաստաթղթերը, իսկ 3-8-րդ մակարդակներում՝ որակավորումների անվանումները՝ փակագծերում ավարտական փաստաթղթերի անվանումներով: 

7-րդ մակարդակում առաջարկում ենք որակավորման անվանումը նշել <<Մագիստրոս, դիպլոմավորված մասնագետ>>, որը կներառի ինչպես մագիստրոսներին և դիպլոմավորված մասնագետներին, այնպես էլ անընդհատ և  ինտեգրացված կրթական ծրագրերով բժշկական կրթություն ստացածներին:

8-րդ մակարդակը նախագծում անվանված է <<գիտությունների թեկնածու>>, ինչը հակասում է «Բարձրագույն և հետբուհական մասնագիտական կրթության մասին» ՀՀ օրենքի 9-րդ հոդվածի 3-րդ մասին, ըստ որի <<Հայաստանի Հանրապետությունում սահմանվում է հետբուհական մասնագիտական կրթության` հետազոտողի որակավորման աստիճանը:>>: Այս մակարդակում առաջարկում ենք որակավորման անվանումը նշել <<Հետազոտող, ինտերն, կլինիկական օրդինատոր>>, որը կներառի նաև հետբուհական կրթական ծրագրերով բժշկական կրթություն ստացածներին:

5. Նախագծով բաց է մնում գիտությունների դոկտորի որակավորման աստիճանի խնդիրը: Ճիշտ է, այդ աստիճանը դիտարկվում է ոչ թե որպես կրթական ծրագրի արդյունքում, այլ գիտական գործունեության համար շնորհվող որակավորում, սակայն պաշտոնապես ճանաչված, գիտությունների թեկնածուի որակավորմանը հաջորդող ավելի բարձր որակավորում է և պետք է ընդգրկվի որակավորումների ազգային շրջանակում՝ որպես 9-րդ մակարդակ:
	1. Առաջարկը չի ընդունվել, քանի որ մեկ այլ առաջարկով նախագծի վերնագիրը համապատասխանեցվել է «Կրթության մասին» ՀՀ օրենքին:
2. Առարկությունն ընդունվել է
3. Առարկությունն ընդունվել է
4. 1-ին պարբերության առաջարկությունն ընդունելի չէ
2-րդ պարբերության առաջարկությունն ընդունելի է
3-րդ պարբերության առաջարկն ընդունելի չէ 
5. Առաջարկությունն ընդունելի չէ 
	1.Նախագծի վերնագրում կատարվել է համապատասխան փոփոխություն:

2.Նախագծում կատարվել է համապատասխան փոփոխություն 
3.Նախագծում կատարվել է համապատասխան փոփոխություն:
4. Որակավորումների ազգային շրջանակի 1-ին և 2-րդ մակարդակներում  տարրական կրթության վկայականը և հիմնական կրթության վկայականը տվյալ դեպքում հանդիսանում են որակավորումներ:
Նախագծում կատարվել է համապատասխան փոփոխություն 
Ինտերնը և կլինիկական օրդինատորը 8-րդ մակարդակի որակավորումներ չեն: Այս որակավորումները մանրամասն կնկարագրվեն ՈԱՇ-ի ինքնահավաստագրման զեկույցում: Բացի այդ, ինտերնի և օրդինատորի որակավորումները կարգավորվում են Բարձրագույն կրթության մասին ՀՀ օրենքի նախագծով, որով նախատեսվում է ոլորտային որակավորումների  շրջանակների սահմանում, այդ թվում  բժշկական ոլորտի:

Չնայած, որ օրենքով ամրագրված է հետազոտողի որակավորումը, այնուամենայնիվ   գործնականում  շնորհվում է գիտությունների թեկնածուի գիտական աստիճան, հաշվի առնելով վերոգրյալը և դրանից ածանցվող խնդիրները` այդ թվում  այլ կառույցների կողմից որակավորման ճանաչելիության  խնդիրը, նախատեսվում է որակավորումների ազգային շրջանակում ամրագրել գործնականում շնորհվող որակավորումը` գիտությունների թեկնածուի գիտական աստիճանը: Միաժամանակ նշենք, որ Բարձրագույն կրթության մասին ՀՀ օրենքի նախագծով հետազոտողի որակավորումը նախատեսված չէ, վերջինիս փոխարեն սահմանված է գիտությունների թեկնածուի աստիճանը:

5.  Գիտությունների դոկտորը ամբողջովին գիտական աստիճան է, որը չի պարունակում կրթական բաղադրիչ և չի բնութագրվում կրթական վերջնարդյունքներով, այն շնորհվում է գիտությունների թեկնածուի աստիճան ունեցող անձին` համապատասխան ոլորտում իր կողմից  իրականացրած ակնառու (նշանավոր) բացահայտումների, նորարարությունների, նորամուծությունների արդյունքնում:
Բացի այդ, Գիտությունների դոկտորի որակավորումն ՈԱՇ-ում ներառելու դեպքում, ազգային ՈԱՇ-ը Եվրոպական որակավորումների համընդհանուր շրջանակի(EQF) հետ համադրելիս gիտությունների դոկտորը կհամադրվի EQF-ի 8-րդ մակարդակի հետ, որին համադրվում է մեր գիտությունների թեկնածուն: Արդյունքում ստացվում է, որ ազգային որակավորումների 9-րդ մակարդակը` գիտությունների դոկտորի որակավորումը հավասարեցվում է 8-րդ մակարդակի` գիտությունների թեկնածուի որակավորման հետ: 

	ՀՀ կառավարության աշխատակազմի
իրավաբանական վարչություն
	1. որոշման վերնագիրը, 1-2-րդ կետերը և հավելվածի վերնագիրն անհրաժեշտ է համապատասխանեցնել «Կրթության մասին» Հայաստանի Հանրապետության օրենքի 36-րդ հոդվածին՝ համաձայն Հայաստանի Հանրապետության Սահմանադրության 6-րդ հոդվածի, 

2. որոշման նախաբանում «36-րդ հոդվածի 2.1-րդ կետին» բառերն անհրաժեշտ է փոխարինել «36-րդ հոդվածի 1-ին մասի 2.1-րդ կետին» բառերով, 

3. որոշման 2-րդ կետն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 43-րդ հոդվածի 5-րդ մասի պահանջներին, 

4. որոշման հավելվածն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 45-րդ հոդվածի 11-րդ մասին,

5. առաջարկում ենք վերանայել որոշման հավելվածի 8-րդ մակարդակը, քանի որ «Կրթության մասին» ՀՀ օրենքի 3-րդ հոդվածի 1-ին մասի 23-րդ կետի համաձայն կրթության որակավորման աստիճան է հանդիսանում հետազոտողը, իսկ «Բարձրագույն և հետբուհական մասնագիտական կրթության մասին» ՀՀ օրենքի 3-րդ հոդվածի 1-ին մասի 7-րդ կետի համաձայն բարձրագույն մասնագիտական (մագիստրոսի, դիպլոմավորված մասնագետի) կրթություն ունեցող, հետբուհական կրթական ծրագրով ուսումնառությունն ասպիրանտուրայում շարունակող և գիտությունների թեկնածուի գիտական աստիճանի հայցման նպատակով ատենախոսություն պատրաստող անձը՝ ասպիրանտը, հետբուհական մասնագիտական կրթական ծրագրով ատեստավորման արդյունքում կարող է ստանալ հետազոտողի որակավորման աստիճան: Միևնույն օրենքի 10-րդ հոդվածի համաձայն այդ որակավորման առկայությունը հավաստող փաստաթուղթ է հանդիսանում հետազոտողի դիպլոմը: 
	1. Առարկությունն ընդունվել է
2. Առարկությունն ընդունվել է
3. Առարկությունն ընդունվել է
4. Առարկությունն ընդունվել է
5. Առաջարկությունն ընդունելի չէ 
	1. Նախագծում կատարվել է համապատասխան փոփոխություն
2. Նախագծում կատարվել է համապատասխան փոփոխություն
3. ՈԱՇ-ի որոշման նախագծից «2. ՀՀ կրթության և գիտության նախարարին` սույն որոշումը ուժի մեջ մտնելուց հետո երկամյա ժամկետում, ելնելով բժշկական ոլորտի առանձնահատկությունից, սահմանված կարգով ՀՀ կառավարություն ներկայացնել բժշկական ոլորտի որակավորումների ընդհանրական բնութագրիչները հաստատելու մասին ՀՀ կառավարության որոշման նախագիծ:» կետը  հանվել է:
4. Նախագծում կատարվել է համապատասխան փոփոխություն
5.  Չնայած, որ օրենքով ամրագրված է հետազոտողի որակավորումը, այնուամենայնիվ   գործնականում  շնորհվում է գիտությունների թեկնածուի գիտական աստիճան, հաշվի առնելով վերոգրյալը և դրանից ածանցվող խնդիրները` այդ թվում  այլ կառույցների կողմից որակավորման ճանաչելիության  խնդիրը, նախատեսվում է որակավորումների ազգային շրջանակում ամրագրել գործնականում շնորհվող որակավորումը` գիտությունների թեկնածուի գիտական աստիճանը: Միաժամանակ նշենք, որ Բարձրագույն կրթության մասին ՀՀ օրենքի նախագծով հետազոտողի որակավորումը նախատեսված չէ, վերջինիս փոխարեն սահմանված է գիտությունների թեկնածուի աստիճանը:

	ՀՀ ֆինանսների նախարարություն
ապրիլի 25-ի 

թիվ 034/9812-16
 գրություն
	Դիտողություններ և առաջարկություններ չունի
	
	

	ՀՀ առողջապահության նախարարություն

ապրիլի 14-ի

թիվ 020/8841-16
գրություն
	Հաշվի առնելով բժշկական կրթության առանձնահատկությունները և զուտ բժշկական հետբուհական ծրագրերի և որակավորման առկայությունը (կլինիկական օրդինատուրա, ինտերնատուրա, նեղ մասնագիտացում), որը չի արտացոլվում սույն նախագծում, առաջարկում եմ Հայաստանի Հանրապետության որակավորումների ազգային շրջանակների նախագծով սահմանել առանձին բաժին բժշկական կրթության համար, իսկ սույն նախագծում հստակ ամրագրել, որ ներկայացված որակավորումների ազգային շրջանակը չի վերաբերվում բժշկական կրթությանը և որակավորմանը: 
	Առարկությունն ընդունվել է

	Նախագծում կատարվել է համապատասխան փոփոխություն` տես կետ 2


	ՀՀ էկոնոմիկայի նախարարություն
ապրիլի 22-ի

թիվ 06/9613-16  գրություն
	Դիտողություններ և առաջարկություններ չունի
	-
	-

	ՀՀ աշխատանքի և սոցիալական հարցերի նախարարություն

ապրիլի 18-ի 

թիվ 040/9072-16
գրություն
	Դիտողություններ և առաջարկություններ չունի
	
	

	ՀՀ արտակարգ իրավիճակների նախարարություն

ապրիլի 18-ի 

թիվ 06/9139-16
գրություն
	Դիտողություններ և առաջարկություններ չունի
	
	

	ՀՀ ոստիկանություն

ապրիլի 21-ի 

թիվ 07/9577-16  գրություն
	Առարկություններ և առաջարկություններ չունի
	
	

	ՀՀ պաշտպանության նախարարություն

ապրիլի 22-ի

թիվ ՊՆ/510-691 գրություն
	Առաջարկություններ և դիտողություններ չունի
	
	 

	ՀՀ արդարադատության նախարարություն
	Նախագծի վերնագիրը և դրանում առկա ձևակերպումներն անհրաժեշտ է համապատասխանեցնել  «Կրթության մասին» ՀՀ օրենքի 36-րդ հոդվածի 2.1 կետի պահանջներին:
	Ընդունելի է մասամբ.
Հաշվի առնելով այն, որ օրենքում համապատասխան լրացումը կատարվել է 2010 թվականին, որից հետո վերջին հնգամյակում միջազգային և ազգային մակարդակներում տեղի են ունեցել որակավորումների ազգային շրջանակների և դրանց մակարդակների ընդհանրական բնութագրիչների կիրառելիության շրջանակների հստակեցում, և համաձայն Լյուվեն-Լյովեն կոմյունիկեի` որակավորումների ազգային շրջանակի ինքնահավաստագրման  գործընթացի նպատակն է ցույց տալ որակավորումների ազգային շրջանակի և Եվրոպական բարձրագույն կրթության տարածքի որակավորումների շրջանակի (QF-EHEA), ինչպես նաև EQF LLL շրջանակի մակարդակների ընդհանրական բնութագրիչների համադրելիությունը այլ ոչ կրթության որակավորման աստիճանների ընդհանրական բնութագրերի, ուստի` նպատակահարմար ենք համարում ՀՀ ՈԱՇ-ի նախագծի անվանման մեջ օրենքով առկա սահմանումը վերաձևակերպել` ՀՀ որակավորումների ազգային շրջանակը և դրա մակարդակների (աստիճանների) ընդհանրական բնութագրիչները:
	Նախագծում կատարվել է համապատասխան փոփոխություն


